
Кәсіби жауапкершілікті сақтандыру 
 

Мынадай бір жағдайды елестетіп көрейік. Клиент маңызды мәселесі бойынша заңгерге 

жүгінеді. Қомақты ақша сомасы немесе мүлікке деген құқық осы істің нәтижесіне 

байланысты. Заңгер құжаттарды дайындайды, клиентке кеңестер береді, оның мүддесін 

қорғайды. Алайда жіберілген қателіктің салдарынан процестік мерзімді өткізіп алады. 

Соның нәтижесінде клиент өз құқықтарын уақтылы қорғау мүмкіндігінен айырылып, 

қаржылық шығынға ұшырайды. 

Бұл залалды кім өтеуі тиіс? Кәсіби жауапкершілікті сақтандыру — қорғау 

құралдарының бірі. 

Осындай кәсіби қызмет барысында абайсызда жіберілген қателіктердің салдарынан 

туындайтын залалдан қорғау мақсатында «Виктория» СК» компаниясы заң кеңесшілері 

мен адвокаттардың кәсіби жауапкершілігін сақтандыруды ұсынады. 

 

Мұндай сақтандыру нақты нені қорғайды? 

Кәсіби жауапкершілікті сақтандыру - 

маманның кәсіби қызметінің нәтижесінде 

клиентке зиян келтірілген жағдайда, оның 

мүліктік мүдделерін қорғауға көмектеседі. 

Бұл жерде әңгіме нақты кәсіби қызмет туралы 

болып отыр. Яғни сақтандыру арқылы қорғау 

маманның тиісті келісімшарт негізінде өз 

клиентіне көрсететін заңдық көмекке немесе 

адвокаттық көмекке байланысты. 

Заң қызметтері көрсетілетін және соның пайдасына сақтандыру келісімшарты жасалған 

клиент, яғни жеке немесе заңды тұлға — сақтандыру шеңберінде пайда алушы болып 

табылады. Егер сақтандыру жағдайы расталса, сақтандыру төлемі келісімшартта 

белгіленген сақтандыру сомасы шегінде төленеді. 

Қандай қателіктер сақтандыру төлемін төлеуге негіз болуы мүмкін? 

Кәсіби қателіктерге, атап айтқанда, мыналар жатады: 

—процестік мерзімдерді өткізіп алу; 

—заңнама талаптары бұзылған жағдайда құжаттарды дұрыс ресімдемеу; 

—заңды әрекеттердің салдары туралы клиентке қажетті ақпаратты ұсынбау; 

—клиент ұсынған құжаттарды жоғалту немесе бүлдіру; 

—заң кеңесшісінің немесе адвокаттық құпия мәліметтерді заңсыз жария етуі. 

Мысалы, клиент істі дайындау және жүргізу үшін заңгерге құжаттардың түпнұсқаларын 

берді делік. Егер құжаттар жоғалса немесе бүлінсе және соның салдарынан клиентке 

мүліктік залал келсе, мұндай жағдай келісімшарттың барлық талаптары сақталған және 

сақтандыру жағдайы расталған кезде сақтандыру арқылы қорғау шеңберінде қаралуы 

мүмкін. 

Басқа бір мысал — процестік мерзімді өткізіп алуы. Клиент кәсіби көмекке жүгінеді 

және оның мүдделері заңда белгіленген мерзімдерде қорғалатынына сенеді. Егер мерзім 

абайсызда жіберілген кәсіби қателіктің салдарынан өткізіліп алынса және ол расталған 

залалға әкеп соқса, онда маманның жауапкершілігі туындауы мүмкін. 

Алайда мынаны түсіну маңызды: кез келген қателік дағдылы түрде сақтандыру 

жағдайы болып табыла бермейді. Сақтандыру төлемін алу үшін болған оқиғаның мән-



жайларын, залалдың бар екенін және кәсіби қателік пен келтірілген залал арасындағы 

себеп-салдарлық байланыстың болғанын дәлелдеу қажет. 

Сақтандыру нақты қашан жұмыс істейді? 

Оқиғаның сақтандыру жағдайы деп танылуы үшін белгілі бір талаптар орындалуы тиіс. 

Атап айтқанда, оқиға сақтандыру келісімшартының қолданылу кезеңінде орын алған 

болуы қажет. Сонымен қатар, кәсіби қателік пен келтірілген залал арасында тікелей 

себеп-салдарлық байланыс анықталуы тиіс. 

Келісімшартта оқиғаны сақтандыру жағдайы деп танудың өзге де талаптары көзделген. 

Мысалы, өрескел абайсыздық белгілері болмауға тиіс, ал залалды ерікті түрде өтеген 

жағдайда сақтандырушының алдын ала берген жазбаша келісімі қажет. Соттың заңды 

күшіне енген шешімі болған жағдай да сақтандыру жағдайы деп танылуы мүмкін. 

Сондықтан даулы жағдай туындаған кезде мәселені өз бетінше шешуге тырыспай, 

сақтандыру компаниясына уақтылы хабарлап, келісімшарттың талаптарына сәйкес 

әрекет ету өте маңызды. 

Мұндай қорғау қанша тұруы мүмкін? 

Сақтандыру сомасының мөлшері сақтандыру келісімшартында белгіленеді. Мәселен, 

республикалық маңызы бар қала немесе астана аумағында қызмет атқаратын 

сақтанушылар үшін сақтандыру сомасы кемінде 1 000 АЕК, ал өзге елді-мекендер үшін 

— кемінде 500 АЕК болуы тиіс. Бұл ретте келісімшарт жасалған күнге қолданыста 

болатын, тиісті қаржы жылына заңнамада белгіленген АЕК мөлшері негізге алынады. 

Бұл ретте, келісімшартта бір сақтандыру жағдайы бойынша сақтандырушы 

жауапкершілігінің лимиті және шартсыз франшиза белгіленеді. Сақтандыру 

сыйлықақысының мөлшері таңдалған сақтандыру сомасына және келісімшарттың 

талаптарына байланысты болады. 

Білу өте маңызды: сақтандырудың өзіндік шектері бар 

Кәсіби жауапкершілікті сақтандыру - кез келген жағдайда сақтандыру компаниясы 

дағдылы түрде төлем жасайды дегенді білдірмейді. 

Мысалы, сақтандыру жағдайы қасақана жасалған әрекеттердің салдарынан, белгілі бір 

қасақана қылмыстық немесе әкімшілік құқық бұзушылықтар жасалған кезде, тиісті 

келісімшарт жасамай, заң көмегін көрсету кезінде, сондай-ақ лицензиясы немесе 

адвокаттар алқасына мүшелігі тоқтатылған не уақытша тоқтатылған кезеңде кәсіби 

қызметті жүзеге асыру кезінде орын алса, онда сақтандыру төлемі төленбеуі мүмкін. 

Көрінеу жалған мәліметтерді ұсыну, залалды азайту жөнінде шаралар қабылдамау, 

сақтандыру жағдайының мән-жайларын тергеп-тексеруге кедергі келтіру немесе 

сақтандырушыны уақтылы хабардар етпеу де сақтандыру төлемін төлеуден бас тартуға 

негіз болуы мүмкін. 

Сақтандыру — кәсібиліктің орнын баспайды 

Сақтандыру маманды құжаттармен мұқият жұмыс істеу, мерзімдерді сақтау, клиентке 

ақпарат беру және заңнама шеңберінде әрекет ету міндетінен босатпайды. 

Сақтандырудың міндеті басқа — абайсызда жол берілген кәсіби қателік мүліктік залалға 

әкеп соққан жағдайда қосымша қаржылық қорғауды қамтамасыз ету болып табылады. 

Қателіктерді тіпті тәжірибелі мамандар да жасауы мүмкін. Алайда кәсіби тәсіл тек 

қателікке жол бермеуге тырысумен шектелмейді. Өзіңізді және клиентті ықтимал 

салдарлардан қалай қорғауға болатынын алдын ала ойластырған да маңызды. 

Егер сіз заңдық көмек немесе адвокаттық көмек көрсететін болсаңыз, кәсіби 

тәуекелдеріңізді бағалап, қосымша қорғау туралы ойланатын уақыт келді. 



Егер сізде тағы да басқа сұрақтар болса, немесе сақтандыру рәсімдегіңіз келсе, 

"Виктория" СК" АҚ-ға қоңырау шалыңыз. Біздің байланыс деректеріміз:  +7 (727) 279-

55-80, www.vic.kz. Сақтандыру нарығындағы тәжірибеміз - 33 жылдан астам. 

 


